
Hukumar USTDA Ta Bayar Da Tallafin Horar 

Da Kamfanin Tatar Mai Na Dangote 
 

Hukumar Harkokin Ciniki da Bun}asa Ci Gaba ta Amirka, USTDA, yau ta sanya 

hannu kan yarjejeniyar bayar da tallafin horar da ma’aikatan Kamfanin Tatar Mai 

na Dangote, da nufin inganta muhimman ayyukan gudanarwa da gyara-gyare, a 

matatar mai ta Greenfield. 

 

Matatar man, wadda mallakar Rukunin Kamfanonin Dangote ce, tana yankin 

unguwannin Lekki ne, na Birnin Lagos, a Nijeriya. Hukumar ta USTDA za ta 

bayar da tallafin ga harsashin gudanar da ayyukan horo, na tsawon shekaru da 

dama, ga ma’akata fiye da 100, na kamfanin tatar man ta Dangote. 

 

Mu}addasar Darektar hukumar ta USTDA, Enoh T. Ebong ce ta sanya hannu kan 

yarjejeniyar, tare da shugaba kuma babban jami’in Rukunonin Kamfanin na 

Dangote, Alhaji Aliko Dangote, a Birnin Lagos. 

 

“Hukumar USTDA, tana farin cikin tallafa wa }o}arin Kamfanin Tatar Man na 

Dangote, bisa ga }ara yawan matatun mai, a Nijeriya. Wannan shirin wani tsohon 



tunani ne, na hukumar ta USTDA, na tallafa wa muhimman ayyukan kawo ci 

gaban Nijeriya,” in ji uwargida Ebong. 

 

Babbar jami’ar ri}on harkokin ofishin jakadancin Amirka, Dehab Ghebreab, ta 

bayyana cewa, tallafin hukumar ta USTDA, ga wannan aikin, wani misali ne, na 

}arfafa dangantakar dake tsakanin Nijeriya da Amirka, ta }ara da cewa, wannan 

zai taimaka, wajen shimfi]a wani gagarumin harsashin kawo ci gaba a Nijeriya. 

 

“Na yi imanin cewa, lokacin da gwamnati da kamfanoni suka ha]a hannu, tare, to, 

za a iya samun abkuwar abubuwan mamaki. Manufar gwamnatin Amirka ne, ta 

taimaka ga gudanar da duk wata hu]]ar da }asashen biyu za su amfana, kuma 

akwai babu wani misalin da ya wuce wannan, game da wannan aikin. Ina mai farin 

cikin ganin hukumar ta USTDA, ta taimaka a nan,” in ji uwargida Ghebreab. 

 

A cikin jawabinsa, Alhaji Dangote ya bayyana cewa, tallafin na hukumar ta 

USTDA, ya yi daidai da irin taimakon da gwamnatin ta {asar Amirka ke bayarwa, 

wajen agaza wa ci gaba a Nijeriya, inda ya lura cewa, kamfanin na fatan ya 

}addamar da matatar man, nan da shekarar 2018. 

 

Domin ganin irin wannan aikin, na zamani, ya samu hannun jarin da ya dace, na 

gudanar da shi, kamfanin na }udurta yiwuwar samun nasarar manyan ayyukan 

wannan gawurtaccen aikin ]imbin biliyoyin dolar Amirka. Don haka, muna 

matu}ar farin cikin wannan karimcin da hukumar ta USTDA ta yi ma na, na horar 

da ma’aikatan da suka dace, bisa ga bukatun da ake da su, na gudanarwa da kuma 

gyare-gyaren kamfanin tatar man na Greenfield, wanda ke da }arfin tace gangar 

mai har dubu 650, a yankin na unguwannin Lekki," in ji Dangote. 


